
 

  

1. ДӘРІЛІК ПРЕПАРАТ АТАУЫ 

Мускомед, сыртқа қолдануға арналған крем 0.25 %, 30 г  

 

2. САПАЛЫҚ ЖӘНЕ САНДЫҚ ҚҰРАМЫ 
2.1 Жалпы сипаттамасы  

Тиоколхикозид 

2.2 Сапалық және сандық құрамы 

1 г кремнің құрамында 

белсенді зат – тиоколхикозид 2.5 мг, 

қосымша заттар: гидрогенделген ланолин 127.5 мг, цетил спирті 70.0 мг, 

метилпарагидроксибензоат 1.4 мг, этилпарагидроксибензоат 0.35 және т. б. 

Қосымша заттардың толық тізімін 6.1 тармағынан қараңыз. 

 

3. ДӘРІЛІК ТҮРІ 

Сыртқа қолдануға арналған крем. 

Ашық сары түсті біртекті крем. 

 

4. КЛИНИКАЛЫҚ ДЕРЕКТЕР 

4.1 Қолданылуы 

Мускомед кремі ауырсынатын бұлшықет түйілулерін симптоматикалық емдеуге 

арналған. 

 

4.2 Дозалау режимі және қолдану тәсілі 

Дозалау режимі  
Мускомед кремін теріге күніне 2-3 рет жағу керек. 

Пациенттердің ерекше топтары 

Балалар 

Мускомед кремін 15 жасқа дейінгі балалар мен жасөспірімдерде қолдану ұсынылмайды. 

Егде жастағы пациенттер 

Егде жастағы пациенттерде препаратты қолданудың қауіпсіздігі мен тиімділігі туралы 

деректердің саны жеткіліксіз. 

Бүйрек/бауыр жеткіліксіздігі бар пациенттер 

Бүйрек/бауыр жеткіліксіздігі бар пациенттерде препаратты қолданудың қауіпсіздігі мен 

тиімділігі туралы деректердің саны жеткіліксіз. 

Қолдану тәсілі 

Сыртқа қолдануға арналған. 

 

4.3 Қолдануға болмайтын жағдайлар 

 әсер етуші затқа (заттарға) немесе 6.1-бөлімде атап көрсетілген қосымша 

заттардың кез келгеніне аса жоғары сезімталдық 

 бұлшықет гипотониясы және сылбыр салдану 

 жүктілік және бала емізу кезеңі 

 

4.4 Айрықша нұсқаулар және қолдану кезіндегі сақтық шаралары 

Препаратты жергілікті қолданғанда, әсіресе оны ұзақ пайдаланған жағдайда, аса жоғары 

сезімталдық реакциялары дамуы мүмкін; мұндай жағдайларда емдеуді тоқтату керек. 

Мускомед кремін дәрігермен кеңескеннен кейін ғана қолдану керек. 

Қолданған кезде сақтық танытып, көзбен және шырышты қабықтармен жанасудан аулақ 

болу керек. 

Тиоколхикозид эпилепсиясы бар пациенттерде немесе эпилептикалық ұстамалар қаупі 

бар пациенттерде құрысуды тудыруы мүмкін. 

Қосымша заттар 



 

  

Мускомед кремінде гидрогенделген ланолин мен цетил спирті бар, олардың әрқайсысы 

терінің жергілікті реакциясын (мысалы, жанаспалы дерматит) тудыруы мүмкін. 

Мускомед кремінің құрамында метилпарагидроксибензоат және 

этилпарагидроксибензоат бар, олардың әрқайсысы баяу аллергиялық реакциялар 

тудыруы мүмкін. 

Мускомед кремінің құрамында натрий лаурилсульфаты бар, ол терінің жергілікті 

реакциясын тудыруы мүмкін (мысалы, қышыну немесе күйдіру сезімі) немесе терінің 

сол беткейіне қолданылатын басқа заттардан туындаған тері реакцияларын күшейтеді. 

 

4.5 Басқа дәрілік препараттармен өзара әрекеттесуі және өзара әрекеттесудің басқа 

түрлері 

Препараттың дәрілік өзара әрекеттесуі туралы хабарламалар жоқ. 

Пациенттердің ерекше топтары 

Пациенттердің ерекше топтарында дәрілік өзара әрекеттесулерге зерттеу жүргізілген 

жоқ. 

Балалар 

Балалардағы дәрілік өзара әрекеттесулерге зерттеу жүргізілмеген. 

 

4.6 Фертильділік, жүктілік және лактация 

Жүктілік 

Жүктілік кезінде әйелдерде тиоколхикозидті қолдануға болмайды. 

Жануарларға жүргізілген зерттеулерде препараттың репродуктивті уыттылығы бар 

екендігі анықталды. Жүктілік кезінде препаратты қолдану қауіпсіздігін сенімді бағалауға 

мүмкіндік беретін клиникалық деректердің саны жеткіліксіз, эмбрион мен шарана үшін 

ықтимал қауіптер белгісіз. 

Бала емізу 

Тиоколхикозид емшек сүтіне өтетіндіктен, препаратты бала емізу кезеңінде әйелдерде 

қолдануға болмайды. 

Фертильділік 

Тиоколхикозидтің фертильділікке теріс әсер етпегені, бірақ оның метаболиті генуытты 

әсерге ие болғаны анықталды. 

Бала туу жасындағы әйелдерге препаратпен емдеу кезінде контрацепцияның сенімді 

әдістерін пайдалану қажет. 

 

4.7 Көлік құралдарын басқару және механизмдермен жұмыс істеу қабілетіне әсері 

Препараттың автокөлік жүргізу және механизмдерді басқару қабілетіне әсері туралы 

деректер жоқ. 

Клиникалық зерттеулердің нәтижелері тиоколхикозидтің психомоторлық реакцияларға 

әсер етпейтінін көрсетеді, алайда ұйқышылдық пайда болу жағдайлары сирек байқалған, 

сондықтан препаратты емдеу кезінде автокөлік пен механизмдерді басқару кезінде сақ 

болу керек. 

 

4.8 Жағымсыз реакциялар 
Жағымсыз құбылыстардың жиілігін анықтау мынадай критерийлерге сәйкес 

жүргізіледі: өте жиі (≥ 1/10), жиі (≥1/100-ден < 1/10-ға дейін), жиі емес (≥ 1/1000-нан 

< 1/100-ге дейін), сирек (≥1/10000-нан < 1/1000-ға дейін), өте сирек (< 1/10000), белгісіз 

(қолда бар деректер негізінде бағалау мүмкін емес) 

Иммундық жүйе тарапынан: қышыну, есекжем, ангионевроздық ісіну сияқты 

анафилаксиялық реакциялар. 

Жүйке жүйесі тарапынан: ұйқышылдық. 

Асқазан-ішек жолы тарапынан: диарея, асқазанның ауыруы, жүрек айнуы, құсу. 



 

  

Тері және тері асты тіндері тарапынан: аллергиялық тері реакциялары (тері 

реакциялары тиоколхикозидті қолдану нәтижесінде пайда болуы мүмкін). 

Күдікті жағымсыз реакциялар туралы хабарлама  

ДП «пайда-қауіп» арақатынасының үздіксіз мониторингін қамтамасыз ету мақсатында 

ДП тіркелгеннен кейін күдікті жағымсыз реакциялар туралы хабарлау маңызды. 

Медициналық қызметкерлерге ҚР жағымсыз реакциялары туралы ұлттық хабарлау 

жүйесі арқылы ДП-ның кез келген күдікті жағымсыз реакциялары туралы хабарлау 

ұсынылады.  

«Дәрілік заттар мен медициналық бұйымдарды сараптау ұлттық орталығы» ШЖҚ РМК  

http://www.ndda.kz 

 

4.9 Артық дозалануы 
Симптомдары 

Тиоколхикозидпен емдеу кезінде пациенттерде артық дозаланудың ешқандай 

спецификалық симптомдары байқалған жоқ. 

Емі 

Артық дозаланған жағдайда пациентті медициналық бақылаумен қамтамасыз ету және 

симптоматикалық ем жүргізу ұсынылады. 

 

5. ФАРМАКОЛОГИЯЛЫҚ ҚАСИЕТТЕРІ 

5.1. Фармакодинамикалық қасиеттері 

Фармакотерапиялық тобы: Миорелаксанттар. Орталықтан әсер ететін миорелаксанттар. 

Орталықтан әсер ететін басқа препараттар. Тиоколхикозид. 

АТХ: M03BX05 

Тиоколхикозид құрамында күкірт бар, жартылай синтетикалық табиғи колхикозид 

гликозидінің туындысы болып табылады. 

Тиоколхикозидтің миорелаксантты әсері (бұлшықеттерді босаңсытады) бар. Ол 

орталықтану туындаған бұлшықет түйілулерін жояды немесе олардың айқындылығын 

төмендетеді. Оның миорелаксантты висцеральді бұлшықеттерге де таралады. 

Тиоколхикозидтің кураре тәрізді әсері жоқ. Ол орталық жүйке жүйесіне әсер етеді және 

қозғалтқыш нейробұлшықет синапстарында сигнал беруді бұзбайды. 

Көптеген зерттеулердің деректері тиоколхикозидтің антагонистік әсер беретін гамма-

аминмай қышқылы (ГАМҚ) рецепторларына және глицинергиялық агонистің 

қасиеттеріне селективті тектестігін көрсетеді. Глициномиметикалық қасиеттері 

тиоколхикозидтің жүйке жүйесінің әртүрлі деңгейлеріндегі әсерін анықтайды, бұл 

ревматизм немесе жарақат кезінде пайда болатын рефлекторлық спазмдарда да, орталық 

генездің серпімділігінде де оның тиімділігін түсіндіреді. 

Тиоколхикозид салдану тудырмайды және тыныс алу қызметін тежемейді. Сондай-ақ, 

препарат жүрек-қантамыр жүйесіне әсер етпейді. 

 

5.2 Фармакокинетикалық қасиеттері 

Деректер жоқ. 

 

5.3 Клиникаға дейінгі қауіпсіздік деректері 

Жедел уыттылығы 

Жедел уыттылық зерттеулерінде жоғары дозада пероральді қабылдағаннан кейін 

тиоколхикозид иттерде құсу, егеуқұйрықтарда диарея және жануарлардың әр түрлерінде 

(кеміргіштер және оларға жатпайтын жануарлардың басқа түрлері) құрысуды тудырды. 

Созылмалы уыттылығы 

Созылмалы уыттылық зерттеулерінде тиоколхикозид тәулігіне 2 мг/кг және одан аз 

дозада егеуқұйрықтарда 6 айға дейінгі кезеңде пероральді енгізу кезінде жағымдылығы 

жақсы болғаны және тәулігіне 2,5 мг/кг және одан төмен дозаларда приматтарда (адамды 

http://www.ndda.kz/


 

  

қоспағанда), сонымен қатар тәулігіне 0,5 мг/кг дейінгі дозаларда 4 апта бойы бұлшықет 

ішіне енгізгенде приматтарда жағымдылығы жақсы болғаны анықталды. 

Пероральді енгізген кезде тиоколхикозид асқазан-ішек жолы тарапынан бұзылыстарды 

(энтерит, құсу) және бұлшықет ішіне енгізген кезде құсуды туындатты. 

Канцерогенділігі 

Канцерогендік әлеуетке зерттеу жүргізілген жоқ. 

Мутагенділігі 

Тиоколхикозидтің негізгі метаболитінің генуытты әсері болғаны анықталды, бұл ретте 

тиоколхикозидтің мутагендік әлеуеті емдік дозаларда қолданылған кезде табылған жоқ. 

Тератогенділігі 

Өте жоғары дозаларда тиоколхикозид тератогендік әсерге және перинаталды 

уыттылыққа ие болды; тәулігіне 3 мг/кг дейінгі дозаларда дәрілік заттың тератогендік 

әлеуеті анықталған жоқ. 

Фертильділікке әсері 

Тиоколхикозидтің фертильділікке теріс әсер етпегені, бұл ретте оның метаболиті 

генуытты әлеуетке ие болғаны анықталды. 

 

6. ФАРМАЦЕВТИКАЛЫҚ ҚАСИЕТТЕРІ 

6.1. Қосымша заттардың тізбесі 

Жөке эссенциясы 

Натрий альгинаты 

Натрий лаурилсульфаты 

Полисорбат 80 

Гидрогенделген ланолин  

Цетил спирті  

Цетилэфир балауызы 

Стеарин қышқылы 

Метилпарагидроксибензоат 

Этилпарагидроксибензоат 

Тазартылған су 

 

6.2. Үйлесімсіздігі 

Деректер жоқ. 

6.3 Жарамдылық мерзімі 

3 жыл  

Жарамдылық мерзімі өткеннен кейін қолдануға болмайды! 

6.4 Сақтау кезіндегі ерекше сақтық шаралары 

25°С-ден аспайтын температурада сақтау керек.  

Балалардың қолы жетпейтін жерде сақтау керек! 

 

6.5 Шығарылу түрі және қаптамасы  

30 г алюминий сықпаларға препараттан салынған.  

1 сықпадан медициналық қолдану жөніндегі қазақ және орыс тілдеріндегі нұсқаулықпен 

бірге картон қорапшаға салынған. 

 

6.6 Пайдаланылған дәрілік препаратты немесе дәрілік препаратты қолданғаннан 

немесе онымен жұмыс істегеннен кейін алынған қалдықтарды жою кезіндегі 

ерекше сақтық шаралары 

Утилизациялауға ерекше талаптар жоқ. 

Қалған барлық дәрілік препарат пен қалдықтарды белгіленген тәртіппен жою керек. 

6.7 Дәріханалардан босатылу шарттары  

Рецепт арқылы  



 

  

 

7. ТІРКЕУ КУӘЛІГІНІҢ ҰСТАУШЫСЫ 

«Уорлд Медицин Илач Сан. ве Тидж. А.Ш.» 

15 Теммуз Мах., Джами Йолу Джад. № 50, Гюнешли, Багджылар, Стамбул, Түркия 

Тел: +90 (212) 474 70 50, факс: +90 (212) 474 09 01, Электронды пошта: 

info@worldmedicine.com.tr 

 

7.1. ТІРКЕУ КУӘЛІГІН ҰСТАУШЫСЫНЫҢ ӨКІЛІ 

Тұтынушылардың шағымдарын мына мекенжайға жолдау керек: 

«РИН Фарм» ЖШС, Қазақстан Республикасы, Алматы қ., Сүйінбай д-лы, 222 б 

Тел/факс: 8 (7272) 529090, rin_pharma@mail.ru 

 

8. ТІРКЕУ КУӘЛІГІНІҢ НӨМІРІ 

№ ҚР-ДЗ-5№121914 

 

9. АЛҒАШҚЫ ТІРКЕЛГЕН (ТІРКЕУДІ, ҚАЙТА ТІРКЕУДІ РАСТАУ) КҮНІ  

Бірінші тіркеу күні: 24 желтоқсан 2015 

Тіркеуді (қайта тіркеуді) соңғы растау күні:  

 

10. МӘТІННІҢ ҚАЙТА ҚАРАЛҒАН КҮНІ 

Дәрілік препараттың жалпы сипаттамасын http://www.ndda.kz ресми сайтынан көруге 

болады  

 

 

 

https://maps.google.com/?q=%D0%A0%D0%9A,+%D0%90%D0%BB%D0%BC%D0%B0%D1%82%D1%8B,+%D0%A2%D1%83%D1%80%D0%BA%D1%81%D0%B8%D0%B1%D1%81%D0%BA%D0%B8%D0%B9+%D1%80%D0%B0%D0%B9%D0%BE%D0%BD,+%D0%BF%D1%80.+%D0%A1%D1%83%D1%8E%D0%BD%D0%B1%D0%B0%D1%8F,+222&entry=gmail&source=g
http://www.ndda.kz/

